
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

Гражданалы, кодъяслöн семьяын öти  морт вылö чöжöсыс

 овны судзсяна сьöм ыдждаысь ичöтджык да 

кодъяс уджалöны Коми Республикаса республиканскöй 

бюджетысь финансируйтан учреждениеясын,

2004 воын компенсацияяс йылысь

«2004 во вылö Коми Республикаса республиканскöй бюджет йылысь» Коми Республикаса Оланпас олöмö пöртöм могысь да гражданалысь, кодъяслöн семьяын öти морт вылö чöжöсыс овны судзсяна сьöм ыдждаысь ичöтджык да кодъяс уджалöны Коми Республикаса республиканскöй бюджетысь финансируйтан учреждениеясын, социальнöй тшупöд кыпöдöм могысь Коми Республикаса Правительство шуис:

1. Индыны 2004 во вылö 230 шайт быд тöлысся компенсация гражданалы, кодъяслöн  семьяын öти морт вылö чöжöсыс овны судзсяна сьöм ыдждаысь ичöтджык да кодъяс уджалöны Коми Республикаса республиканскöй бюджетысь да меставывса бюджетъясысь финансируйтан учреждениеясын.

2. Вынсьöдны Гражданалы, кодъяслöн  семьяын öти морт вылö чöжöсыс овны судзсяна сьöм ыдждаысь ичöтджык да кодъяс уджалöны Коми Республикаса республиканскöй бюджетысь да меставывса бюджетъясысь финансируйтан учреждениеясын, компенсация сетан да мынтан пöрадок 2004 во вылö содтöдын индöм серти.

3. Тшöктыны Коми Республикаса удж да йöзлы отсöг сетан министерстволы гöгöрвоöдны, кыдзи вöдитчыны Пöрадокöн, мый вынсьöдöма тайö шуöмлöн 2 пунктöн.

4.   Коми Республикаса сьöм овмöс министерстволы финансируйтны тайö шуöм олöмö пöртöмкöд йитчöм  рöскод уджалысьяслы компенсация вылö, кодъяслöн  семьяын öти морт вылö чöжöсыс овны судзсяна сьöм ыдждаысь ичöтджык да кодъяс уджалöны Коми Республикаса бюджетъясысь финансируйтан учреждениеясын, 2004 воын Коми Республикаса республиканскöй бюджетын арталöм  тшöт весьтö.

5. Тайö шуöм олöмö пöртöм бöрся видзöдны Коми Республикаса Юралысьöс вежысь В.И. Скоробогатовалы.

Коми Республикаса Юралысь                                                   В. Торлопов

Сыктывкар

2004 вося март 17 лун

Гражданалы, кодъяслöн  семьяын öти морт вылö чöжöсыс 

овны судзсяна сьöм ыдждаысь ичöтджык да кодъяс уджалöны 

Коми Республикаса республиканскöй бюджетысь да меставывса бюджетъясысь финансируйтан учреждениеясын, 

2004 во выын компенсация сетан да мынтан пöрадок

1. Тайö Пöрадокыс ладмöдö компенсация сетöм да мынтöм (водзö – компенсация) гражданалы, кодъяслöн семьяын öти морт вылö чöжöсыс овны судзсяна сьöм ыдждаысь ичöтджык да кодъяс уджалöны Коми Республикаса республиканскöй бюджетысь да меставывса бюджетъясысь финансируйтан учреждениеясын.

2. Компенсация сетсьö гражданалы, кодъяс уджалöны Коми Республикаса республиканскöй бюджетысь да меставывса бюджетъясысь финансируйтан учреждениеясын да кодъясöс шуöма гöля олысьясöн «Государственнöй социальнöй отсöг йылысь» да «Семьяын öти морт вылö воысь чöжöс да рöштшöт арталан да öткöн олысь гражданинлысь чöжöс арталан пöрадок йылысь найöс гöля олысьясöн шуöм да налы государственнöй социальнöй отсöг сетöм могысь» Федеральнöй оланпасъяс серти.

3. Компенсациясö сетöны да мынтöны меставывса асвеськöдлан органъяс (водзö – олысьясöс социальнöя доръян органъяс) «Коми Республикаын олысьясöс социальнöя могмöдан юкöнын Коми Республикаын меставывса асвеськöдлан органъяслы государственнöй полномочиеяс сетöм йылысь» Коми Республикаса Оланпас серти.

4. Медым сетны компенсация гражданалы, кодъяслöн эм сiйöс босьтöм вылö право, олан места  либö овлан места кузя олысьясöс социальнöя доръян органъясö сетöны татшöм документъяс:

 компенсация сетöм йылысь шыöдчöм сiйöс ваян форма индöмöн (финансово-кредитнöй учреждениеын лицевöй тшöт либö олысьясöс социальнöя доръян органлöн касса пыр);

семьяöс либö öткöн олысь гражданинöс гöльöн лыддьöм йылысь справка;

уджалан местаысь справка, мый вынсьöдö Коми Республикаса республиканскöй бюджетысь да меставывса бюджетъясысь финансируйтан учреждениеясын збыль уджалöмсö;

воддза олан места либö овлан места кузя компенсация сетöм да мынтöм дугöдöм йылысь олысьясöс социальнöя доръян органлöн справка (вежсис кö Коми Республика мутасын олан места либö овлан места);

паспорт (сетö ачыс).

5. Гражданалы, кодъяслöн тайö Пöрадок серти эм компенсация босьтöм вылö право, колö тöлысся кадысь оз сёрöнджык олысьясöс социальнöя доръян органö, кодi мынтö компенсациясö, юöртны сэтшöмтор йылысь, мый вöсна дугдöны сiйöс мынтыны.

6.  Сэтшöм лоöмтор дырйи, мый вöсна дугдöны мынтыны компенсация, мынтöмыс дугöдсьö тöлысь бöрын, кор артмис лöсяланатор, мöд тöлыссянь заводитöмöн.

7. Ылi Войвыв да сыкöд öткодялöм районъясын уджалöмысь удждон дорö районнöй коэффициент да прöчентнöй  содтöдъяс компенсация ыджда вылö оз артавсьыны.

8.  Компенсация индö олысьясöс  социальнöя  доръян  орган компенсацияла шыöдчан тöлыссянь куим тöлысь кежлö.

9. Олысьясöс социальнöя доръян орган компенсациясö мынтö сьöмöн кольöм тöлысьысь быд тöлысь торъя мортлöн чöжöс вылö вот чинтöмöн.

10. Компенсация мынтöм да сiйöс вайöм вылö рöскод финансируйтсьö 2004 во вылö Коми Республикаса республиканскöй бюджет тшöт весьтö.

11. Олысьясöс социальнöя доръян органъяс отчётнöй тöлысь бöрся локтысьлöн 7-öд лунысь оз сёрöнджык ыстöны Коми Республикаса удж да йöзлы отсöг сетан министерстволы кольöм тöлысьысь компенсациялысь збыль лыдпасъяс, кодъясöс сöгласуйтöма Коми Республикаса сьöм овмöс министерстволöн каръясын да районъясын территориальнöй органъяскöд.

12. Коми Республикаса удж да йöзлы отсöг сетан министерство лыдпасъяс босьтöм бöрын, мый индöма тайö Пöрадоклöн 11 пунктын, кык уджалан лунысь оз сёрöнджык ыстö Коми Республикаса сьöм овмöс министерствоö рöскод сикас вылö компенсация мынтöм кузя да Россия Федерацияса бюджетнöй классификациялысь петкöдлан лыдпасъяс индöмöн Коми Республикаса республиканскöй бюджетысь сьöм босьтысьяс кузя рöскод финансируйтöм вылö реестр.

13. Коми Республикаса сьöм овмöс министерство компенсация мынтöм кузя рöскод финансируйтö Россия Федерацияса сьöм овмöс министерстволöн Коми Республикаын федеральнöй казначействоса веськöдланiн пыр Коми Республикаса удж да йöзлы отсöг сетан министерстволы.

14. Коми Республикаса удж да йöзлы отсöг сетан министерство Коми Республикаса республиканскöй бюджетысь компенсация мынтöм кузя рöскод финансируйтöм вылö арталöм сьöм федеральнöй казначейство органъясын восьтöм Коми Республикаса удж да йöзлы отсöг сетан министерстволöн балансöвöй тшöт вылö воöм йылысь уведомление воöм бöрын мöд уджалан лунысь оз сёрöнджык вуджöдö индöм сьöмсö олысьясöс социальнöя доръян органъяслöн тшöтъяс вылö компенсация мынтöм могысь.

15. Олысьясöс социальнöя доръян органъяс отчётнöй тöлысь бöрся локтысь тöлысьлöн 5-öд лунысь оз сёрöнджык ыстöны Коми Республикаса удж да йöзлы отсöг сетан министерствоö Коми Республикаса республикаснöй бюджетысь компенсация мынтöм вылö арталöм сьöм видзöм йылысь отчёт.

16. Компенсация мынтöм кузя рöскодсö петкöдлö Коми Республикаса удж да йöзлы отсöг сетан министерство Россия Федерацияса субъектъяслöн бюджетъясысь да меставывса бюджетъясысь финансируйтан учреждениеяслöн да организацияяслöн чöжöс да рöскод смета олöмö пöртöм йылысь тöлысся отчётын. 

17. Компенсация сетöм да мынтöм кузя вензьöмъяс видлалöны законодательствоö индöм пöрадок серти.

18. Коми Республикаса республиканскöй бюджетысь компенсация мынтöм вылö сетöм сьöм лоö торъя могаöн да оз вермы мунны мöд могъяс вылö.

Вудж. Ануфриева, 6 209 пас


